


MALTA





KAMRA TAD-DEPUTATI






KUMITAT PERMANENTI DWAR L-AFFARIJIET TAL-FAMILJA
(Rapport Uffiċjali u Rivedut)



L-ERBATAX-IL PARLAMENT




Laqgħa Nru 29
It-Tlieta, 12 ta’ Mejju 2025







Stampat fl-Uffiċċju tal-Iskrivan
Kamra tad-Deputati
Malta




Prezz €2.50











L-ERBATAX-IL PARLAMENT






KUMITAT PERMANENTI DWAR L-AFFARIJIET TAL-FAMILJA






Laqgħa Nru 29
It-Tlieta, 12 ta’ Mejju 2025








Il-Kumitat iltaqa’ fil-Parlament, il-Belt Valletta, fl-4.42 p.m.





Talba












PREŻENTAZZJONI DWAR IL-PROĠETT “WELLBEING INDEX” MILL-MALTA FOUNDATION FOR THE WELLBEING OF SOCIETY U L-UNIVERSITÀ TA’ MALTA

IĊ-CHAIRPERSON (Onor. Carmelo Abela): Nibdew din il-laqgħa konġunta bejn tliet Kumitati Parlamentari li huma l-Kumitat Permanenti dwar l-Affarijiet Ekonomiċi u Finanzjarji, il-Kumitat Permanenti dwar l-Affarijiet tal-Familja u l-Kumitat Permanenti dwar l-Affarijiet Soċjali, fejn se jkollna preżentazzjoni dwar il-proġett li qed jissejjaħ Wellbeing Index mill-Malta Foundation for the Wellbeing of Society u l-Università ta’ Malta. L-ewwelnett nirringrazzjawk tal-inizjattiva li ħadtu sabiex tagħtuna din il-preżentazzjoni. Qabel nibdew tajjeb li niskużaw lill-Onor. Graziella Attard Previ, li minħabba luttu fil-familja mhux se tkun qiegħda tattendi llum. L-Onor. Attard Previ dejjem tattendi dawn il-laqgħat. Hemm xi Membri oħra li għandhom impenji fil-Plenarja u kif ilestu għandhom jibqgħu ġejjin hawnhekk. U hemm oħrajn li se jattendu iktar tard. 

Sinjuri, nirringrazzjakom tal-kotba u tal-letteratura li ġibtu magħkom għaliex din se tgħina aktar nifhmu dan il-proġett. Mingħajr wisq dewmien nistieden lill-President Emeritus Marie Louise Coleiro Preca sabiex tingħaqad magħna, kif ukoll lill-Professur Marie Briguglio u se nħalli f’idejkom sabiex tagħtuna din il-preżentazzjoni. Imma qabel nibdew se nagħti l-kelma lill-Onor. David Agius. 

ONOR. DAVID AGIUS: Nixtieq nirringrazzja lill-Eċċellenza Tagħha u lill-Fondazzjoni li għażlu proprju lill-Parlament sabiex iniedu l-proġett tagħhom. Ovvjament bħala Parlament nixtiequ nżommu din il-kollaborazzjoni tajba bejn il-Parlament u l-Malta Foundation for the Wellbeing of Society u l-Università. Dawn huma affarijiet pożittivi u bħala Membri Parlamentari miż-żewġ naħat tal-Kamra nieħdu pjaċir li narawhom iseħħu hawn ġew, u kemm jista’ jkun nkomplu nżiduhom. Din il-laqgħa tkompli tibni fuq l-introduzzjoni li kellna madwar xahar ilu. Għalhekk f’isem il-Membri Parlamentari kollha nixtieq nirringrazzjakom. 

IĊ-CHAIRPERSON: Onor. Agius, grazzi. Fil-fatt dakinhar kien hemm rappreżentanza diskreta ta’ Membri Parlamentari miż-żewġ naħat tal-Kamra. Għall-fini ta’ recording nixtieq ngħid li magħna għandna wkoll lis-Sinjorina Natalia Mangion u lis-Sinjura Lorella Gatt.

L-E.T. MARIE LOUISE COLEIRO PRECA (Chairperson tal-Malta Foundation for the Wellbeing of Society): L-ewwel nett nixtieq nintroduċi lit-tim tagħna, fejn fuq ix-xellug tiegħi nsibu lill-Professur Marie Briguglio, li żgur m’għandhiex bżonn ta’ introduzzjonijiet. Il-Professur hija the principal investigator ta’ dan ix-xogħol intensiv u li ilu għaddej għal numru ta’ snin. Magħha dejjem ħlomna u mill-bidu kienet membru tal-bord tal-amministraturi u dejjem kienet attiva fil-Malta Foundation for the Wellbeing of Society meta waqqaftha kważi 11-il sena ilu. Dak iż-żmien kont il-President ta’ Malta u l-fondazzjoni kien jisimha The President’s Foundation. Fuq il-lemin tiegħi għandna s-Sinjura Lorella Gatt li hija s-segretarja tal-bord tal-amministraturi tal-Fondazzjoni kif ukoll l-office manager, waħda mill-pilastri importanti għax mhux biss tafha titwieled lill-fondazzjoni imma ilna naħdmu flimkien għal dawn l-aħħar 12-il sena. Għandna wkoll lis-Sinjura Natalia Mangion li hija parti mit-tim u hija the right hand tal-Prof. Briguglio f’dan ix-xogħol. Hija riċerkatriċi ta’ dan ix-xogħol importanti.

Dan ix-xogħol ma bedix fl-20 ta’ Marzu meta ġejna hawnhekk, imma beda meta waqqafna l-Fondazzjoni tal-Wellbeing, fejn konna qbadna mill-ewwel nirriċerkaw fuq il-wellbeing, xi jfisser u x’definizzjoni għandu dan il-wellbeing. Kien hemm diversi stanzi ta’ riċerki, però f’waħda mill-konferenzi nazzjonali li konna għamilna dwar il-wellbeing kien ħareġ biċ-ċar kemm għandna bżonn nirriċerkaw u jkollna d-data aktar minn kollox. Għalhekk fl-2018, meta konna għadna fil-Presidenza, konna qbadna niddiskutu man-National Statistics Office u dħalna f’arranġament magħhom sabiex jibdew jindagaw permezz tal-EU SILC fuq fields partikolari ħalli niġbru aktar data fuq il-wellbeing tan-nies jew inkella fuq is-sodisfazzjon fil-ħajja, eċċ.  

Imbagħad fl-2019 qbadna niddiskutu x’se nagħmlu b’din id-data li ġbarna. U nista’ ngħid li kienet data rikka ħafna. Dejjem nisma’ lill-Professur Briguglio tgħid kemm għandna data rikka. Qisu f’nofs l-2020 konna ddeċidejna li għandna nidħlu għal dan il-proġett ħafna iktar wiesa’ u aktar fuq bażi long-term, u ċjoè l-proġett tal-Wellbeing Index. Dan ġej ukoll mhux biss mill-esperjenza hands on imma anke mill-highlights ta’ ċerta riċerka li dejjem tidher b’mod ċar li għandna bżonn li nimxu lil hinn mill-GDP u li nibdew inħarsu wkoll lejn il-wellbeing tan-nies. Il-GDP, meta niġu biex insarrfuh fis-sodisfazzjon tal-ħajja tan-nies, kif qed iħossuhom in-nies? U attawalment x’qed ifisser?   Allura dejjem rajna l-bżonn li jkollna dik li nafuha bħala l-wellbeing economy għal pajjiżna. Naturalment dan huwa l-għeluq tal-ewwel fażi ta’ dan ix-xogħol li ilu għaddej mill-2020. U għalhekk niġu għall-bidu tat-tieni fażi.  

Għandna t-tieni fażi maħsuba f’ħafna dettall, fejn il-Prof. Briguglio se tkun qiegħda tispjega f’aktar dettall. Diġà għandna ħafna xogħol li ġie ppubblikat permezz tal-website tagħna, u min irid jidħol fiha għandu jsib ħafna dettall, policy briefs, rapporti, eċċ. Aħna qassamnilkom dawn il-printed reports ukoll. Il-ħsieb tagħna hu li t-tieni fażi tkun iktar miftuħa ħalli anke fil-proċess inkunu mhux biss qegħdin inkabbru l-awareness imma anke ċ-ċans li nħarrġu, li l-ħsieb tagħna ma jkunx biss marbut ma’ ekonomija GDP imma anke ma’ ekonomija li tagħraf il-wellbeing bħala pilastru importanti biex inkejlu s-suċċessi tagħna bħala poplu. Min-naħa tiegħi se nieqaf hawnhekk ħalli nħalli f’idejn il-Prof. Marie Briguglio sabiex tagħtikom aktar informazzjoni interessanti.

IĊ-CHAIRPERSON: Grazzi tal-introduzzjoni. Jien nixtieq li din tkun aktar bħala konverżazzjoni, fejn nagħtu spazju għall-kummenti u l-mistoqsijiet tal-Membri. Għalhekk l-appell tiegħi hu li tagħtina l-preżentazzjoni tiegħek u wara nħallu ħin għall-kummenti u l-mistoqsijiet. F’idejk Prof. Briguglio. 

IL-PROFESSUR MARIE BRIGUGLIO (Università ta’ Malta): Ċerti slides se naqbiżhom għax jista’ jkun li tagħmlu l-mistoqsijiet fuqhom wara u b’hekk ma niħux fit-tul. Nirringrazzjakom talli tajtuna l-attenzjoni tagħkom u nirringrazzja lill-Eċċellenza u lit-tim tal-Fondazzjoni għaliex dejjem kienu ta’ xprun għal dan il-proġett. Il-wellbeing sar oġġett li qiegħed fuq l-aġenda. F’Malta nidejna l-idea tal-wellbeing economy - kif qalet l-Eċċellenza - f’konferenza fl-2018, però madwar id-dinja l-policymakers qegħdin jaraw il-wellbeing bħala l-għan aħħari tal-policy making u lil hinn mill-GDP. Kif qal Richard Layard “It is in politician’s self interest to make policies for happiness” and “It’s not the economy, stupid: wellbeing is the real vote-winner”. Fil-fatt sar moviment li beda mill-United Nations, mill-OECD, u Malta għandha applikazzjoni sabiex tidħol fl-OECD, fejn hemmhekk il-wellbeing huwa suġġett fuq l-aġenda dinjija. Din l-aġenda qiegħda wkoll fl-EU, u nista’ ngħidilkom li fl-SDG3, fil-UNECE, fl-IMF u l-Papa Franġisku kien akkanit ħafna fuq din l-aġenda! 

L-ewwel mistoqsija li ħafna jistaqsu hija fuq kif se nkejlu dan il-wellbeing. Wellbeing is a complex, multi-faceted construct imma it can be measured. Il-mod ta’ kif inkejlu l-wellbeing fi ftit kliem jinqasam fi tnejn; jew naraw l-indikaturi tal-kwalità ta’ ħajja li jwasslu għall-wellbeing, bħal pereżempju kemm hemm spazji miftuħa, kif inhi s-saħħa tan-nies, kemm hi l-average life span tan-nies, eċċ., jew inkella billi mmorru għas- subjective wellbeing u ċjoè billi nistaqsu lin-nies kif qed iħossuhom. Din tas-subjective wellbeing hija l-aġenda kif inhi sejra, jiġifieri m’għadniex noqogħdu biss fuq l-objective indicators tal-affarijiet li nafu li jwasslu għall-wellbeing imma increasingly, madwar id-dinja, mill-Kanada sal-Bhutan, l-Ingilterra, l-Awstralja, in-New Zealand, eċċ., kull fejn hemm din il-wellbeing policy, hemm reliance fuq surveys xjentifiċi li jistaqsu lin-nies kif qed iħossuhom. 

So, wellbeing is about functioning well and feeling good, objective and subjective, eċċ. Il-proġett tal-Wellbeing Index m’inix se nerġa’ nidħol fid-dettall tiegħu għax kif intqal diġà aħna diġà ppreżentajna x’għamel u għandkom togħma x’għamel fil-basket li ppreparawlkom. Tajjeb li ngħid li dan ix-xogħol kollu sar biex minn issa ’l quddiem nibdew iktar outreach, capacity building u training courses għas-settur pubbliku. Se  nniedu aktar outreach u se nibdew evidence based database biex naraw x’inizjattivi qed iseħħu Malta, u kemm jista’ jkun nevalwawhom jew naraw jekk sarux evalwati.  Biżżejjed ngħidilkom li jekk tidħlu fil-website se taraw affarijiet bħal dawn, u tistgħu tniżżluhom fil-ħin tagħkom. Issibu executive summaries tal-policy documents li għandkom quddiemkom, id-documents infushom, il-policy briefs, id-dashboard tad-data matul is-snin kif morna f’kull indikatur tal-wellbeing, visualisations li tistgħu taraw u l-inequalities. 

Jekk pereżempju jinteressakom ċerta settur, bħal pereżempju l-gender, jew l-età, jew ir-reġjuni, tistgħu taraw il-wellbeing kif inhu differentiated f’dawn is-subsectors kollha. Tistgħu taraw ukoll how Malta is performing on wellbeing indicators globali billi tidħlu fil-global indicators. Tistgħu taraw x’għamilna fil-konferenzi varji kull sena li ġejna hawnhekk. Tistgħu taraw l-information sheets, il-printed media coverage, li huwa suġġett li jeċita ħafna lill-midja, u allura tistgħu taraw x’coverage kien hemm. Fuq l-istakeholders jekk tafu min hu interessat tistgħu tgħidulu. Dan m’hemm l-ebda obbligu, billi jkunu stakeholders li qed juru biss li huma interessati f’dan is-suġġett, aħna nistgħu nżommuhom infurmati. Dak huwa brief overview tal-proġett.

Għal min ma kienx magħna meta ppreżentajna dan il-proġett fil-Parlament hawnhekk għandkom togħma ta’ x’tgħidilna d-data għax this is important for policy. Aktar ‘il quddiem se ngħidilkom xi tfisser din għall-Vision 2050 ta’ Malta, u biex speċi ndaħħlu l-ballun fil-lasta mill-ewwel nista’ ngħidilkom li għandna data rikka ħafna, kif diġà spjegat l-Eċċellenza Tagħha. Roughly għandna madwar 10,000 questionnaire fis-sena, jiġifieri għandna 10,000 persuna fis-sena li qegħdin jiġu intervistati mill-NSO. U din issa tifforma parti min-national statistics. Għandna time trends u histograms li juru l-inugwaljanzi fil-wellbeing. U għandna kull xorta ta’ distribution tal-wellbeing by these demographics. Dawn huma l-wellbeing indicators li għandna, jiġifieri kemm aħna sodisfatti bil-ħajja, bir-relazzjonijiet, bix-xogħol, bil-finanzi, bl-użu tal-ħin u kif inħossuna b’dawn l-emozzjonijiet li ma vvintajnihomx aħna imma użajna dak li l-EU tuża qisu kull għaxar snin, bid-differenza li aħna qed nużawhom kull sena. So aħna qegħdin niġbru din id-data kull sena.

Flimkien mad-data fuq il-wellbeing għandna wkoll id-data fuq is-socio-economic factors ta’ Malta. Ma nixtieqx nirrepeti għax għandkom kollox fil-pack, però ilkoll nafu li Malta qiegħda tinbidel, għandna iktar barranin, sar għandna iktar irġiel milli nisa,  għandna ageing population u Għawdex baqa’ żgħir, qed insiru iktar sinjuri, madanakollu xorta għandna deprivation rate li mhijiex żgħira, fejn għandna ’l fuq minn 40,000 li huma material deprived. Dawn huma importanti ħafna għax jgħallmu ħafna fuq il-wellbeing tagħna. Mhux kemm tkun sinjur imma kemm tkun fqir jgħallem għall-wellbeing. Wara ċertu ammont ta’ flus ma tagħmilx wisq differenza, però li tkun fqir tagħmel differenza. Għandna popolazzjoni li dejjem qiegħda ssir iktar edukata. Għandna popolazzjoni li qed issir inqas marida, però għandna 19,000 li huma in very ill health u li mhumiex institutionalised. Mela apparti dawk id-19,000 hemm ukoll dawk li qegħdin fl-istituzzjonijiet. These matter a lot for the wellbeing.    

Il-housing qed jitjieb, madanakollu għandna ’l fuq minn 40,000 that live in poor quality housing, jiġifieri leaking roofs and dark dwellings u dawn it-tip ta’ affarijiet. Għandna numru kbir ta’ nies li qed jgħixu fl-istorbju, dak li ngħidulu neighbourhood noise, fejn għandek bejn wieħed u ieħor terz tal-popolazzjoni li qiegħda tgħix fl-istorbju, u ftit iktar li qed jgħixu in polluted environments. Jiġifieri filwaqt li fejn ngħixu ġewwa qed jitjieb, barra mhuwiex qed jitjieb, almenu in terms of housing. Għandna iktar separazzjonijiet u divorzji, għandna inqas tfal fil-familji imma s-socialising qed jiżdied, jiġifieri qed noħorġu iktar mal-ħbieb u mal-familja. This matters for wellbeing and it is one of the key correlates.   

Bħala satisfactions qed immorru marginly dejjem ’il quddiem ħlief għal waħda li hija s-satisfation with time. So a key message għalikom hu li fejn jidħlu inizjattivi li se jġiegħlu lin-nies jaħdmu iktar u li se jnaqqsu l-ħin tar-rikreazzjoni oqogħdu attenti għaliex għandna poor time satisfaction in Malta. We need to improve the work life balance. And that is one area where we are not doing so great. Għandna positive emotions tajbin mentri n-negative emotions qed jonqsu, però xorta għandna fejn naħdmu. Aħna ma jinteressawniex l-averages imma jinteressana min qiegħed ħażin. Għandna madwar 64,000 persuna li they feel nervous almost all the time. Għandna 120,000 persuna li they feel nervous at least some of the time. Issa dik mhijiex allarmanti. Allarmanti min iħossu nervuż il-ħin kollu. 

Għandna madwar 19,000 li huma down hearted and depressed almost all the time filwaqt li madwar 13,000 li huma lonely almost all the time. Għandna madwar 67,000 that rarely feel calm. Dawn ikunu l-istess nies u mhux nies differenti, jiġifieri hemm correlation qawwija fin-negative emotions. Għandna madwar 29,000 persuna li rarament tħossha happy, so hemmhekk irridu naħdmu fuqha. Absolute misery on a scale from 0 to 10, meta tistaqsihom kif iħossuhom, kellna madwar 8,000 persuna jgħidulek 0 jew 1. Meta ngħidulkom persentaġġi forsi ma tagħtux każ imma meta taħsbu li għandna 8,000 persuna li jħossuhom hekk ... 

Ovvjament hemm relazzjoni mas-saħħa, mal-material deprivation, mal-istorbju, mal-istat ċivili, jekk hux separat jew divorzjat u jekk intix single parent. Interestingly il-low education għandhom higher time use. Din hija xi ħaġa li qiegħda toħroġ ukoll mil-letteratura, fil-quest tagħna li dejjem inżidu l-education, u allura hemmhekk irridu noqogħdu attenti għaliex hemm time pressures wkoll. So education is not without a cost, especially higher education. Il-barranin, almenu dawk intervistati mill-EU SILC ma jidhrux li qegħdin ħażin. Issa forsi għandhom lower expectations minna imma l-lift satisfaction tagħhom hija pjuttost għolja. 

Għaġġilt ftit fiha din imma d-data kollha hemm qiegħda u tafu li tistgħu tistaqsuna għal aktar dettalji fis-settur li jinteressakom. Aħna qbadna l-policy briefs kollha li ktibna u għamilna summary tagħhom, u ħriġna b’dawn is-suġġerimenti. Number one importanti li nibqgħu niġbru din id-data longitudinally, over time, imma iktar din id-disaggregation. Id-disaggregation tgħallem ħafna għax turina lejn fejn hemm bżonn ta’ azzjoni. Meta qed ngħid disaggregation tfisser li ma nibqgħux naraw l-average jew it-total imma naraw fost iż-żgħażagħ, fost ix-xjuħ, fost in-nisa, fost l-irġiel, fost il-Maltin, barranin, eċċ. Secondly jidher li ċerti gruppi mhumiex jinqabdu b’din id-data għax l-EU SILC tiġbor fost il-households u allura min qiegħed fl-institutions ma jinqabadx. It-tfal ukoll ma jinqabdux. It-tfal għaljin biex tintervistahom u diffiċli biex tintervistahom u allura hemmhekk għandna lakuna. Il-key focus trid tkun fuq il-materially deprived, jiġifieri min hu fqir u ma nibqgħux naħsbu fuq total GDP - nistgħu naħsbu imma għall-finijiet ta’ wellbeing mhux dak l-importanti jew average – imma l-iktar li għandna naħsbu huwa fuq dawk li huma materially deprived. Min huma dawn in-nies? Hemmhekk irridu naħdmu. You need an approach li tasal għand l-ifqar mill-ewwel u mhux toqgħod tistenna li tkabbar il-multiplier effect biex imbagħad eventwalment se tasal għalihom. 

Min hu marid huwa importanti ħafna għax every euro spent on health, especially on mental health, is a direct injection in wellbeing. Irridu nindirizzaw din l-issue tal-istorbju li mhijiex se tindirizzaha l-EU għax m’għandhiex fuq neighbourhood noise. Dik aħna rridu narawha, jiġifieri jekk l-ERA qed tiffoka fuq l-EU directives, u hekk tagħmel għax hemm qiegħda l-prijorità, in-noise pollution mhux se tiġi indirizzata. U se nibqgħu b’white papers li ma jissarfux f’liġijiet. In-noise pollution għandu bżonn specific attention. 

Inħarsu lejn is-social interaction, xi ħaġa li we are good at it in Malta, imma jekk jista’ jkun ma nagħmlux politika li tbiegħed lin-nies milli jpoġġu flimkien fil-pjazza tagħhom. Il-pjazez importanti, il-bankini importanti, il-ħin għan-nies importanti għax dawn se jwasslu għall-wellbeing tagħhom. It-time satisfaction diġà semmejtu. Irridu nintegraw il-wellbeing fil-core policy. Issa l-Vision 2050 tagħmel referenza għall-wellbeing imma mhux biżżejjed. Issa ngħidilkom x’naħsbu li nistgħu ntejbu hemmhekk. Irridu li l-wellbeing u l-mental wellbeing ikun an educational objective li t-tfal jitgħallmu x’jiġifieri. Pajjiżi barranin, bħal Finland, Sweden u Awstralja jagħmlulhom il-lezzjonijiet fuq il-wellbeing u daħħluh bħala parti mill-core syllabus. Huwa tajjeb li tkun taf a2 = b2 + c2 imma mhux biżżejjed. Tajjeb li tkun taf what makes you happy u li tindividwa l-emozzjonijiet.  

Importanti li l-leġiżlazzjoni tgħaddi minn wellbeing impact assessment. Issa din tista’ tkun something as light as a checklist, jiġifieri m’hemmx għalfejn tkun għalja bejn cost benefit analysis imma almenu tara din il-policy x’se tagħmel għas-social interaction. Honestly just stop and pause and think. Mill-imħuħ li jkun hemm madwar il-mejda diġà se jkun hemm biżżejjed milli ma tagħmel xejn minn dan. Issa if you want to go more complex you start to calculate wellbeing life years and you start to do a proper analysis imma ħafna drabi even just to stop and think. Ejja nieħdu eżempju li se twessa’ it-toroq. Mela se żżid il-productivity għax se tnaqqas il-ħin sabiex tasal għax-xogħol imma x’se tagħmel għall-wellbeing? Ifisser li n-nies se jippreferu l-karozza milli jimxu u nafu li l-mixi tajjeb għall-eżerċizzju fiżiku. Mela jekk se tnaqqas il-mixi se tagħmel minus fil-wellbeing u se tagħmel plus fil-productivity. That doesn’t take too long to think about, jiġifieri li tagħmel dan it-tip ta’ impact assessment.

We need to build capacity. Ic-Ċivil, minn policy officer sal-permanent secretary, id-directors u l-politicians – din hija parti minn dik il-capacity building – iridu jkunu jafu xi tfisser wellbeing policy. It’s not bla bla bla but it’s an actual thing with data, with evidence, with checklists, with trends that can be measured. Irridu li jkun hemm a champion for wellbeing. Aħna nqisu li l-Fondazzjoni hija champion tal-wellbeing għax ilha fuq l-istess aġenda konsistentement, u allura nqisu li dak ix-xogħol qed isir.  

Irridu li t-tfal ikollhom strateġija tal-mental health u strateġija li tippromwovi l-isport u l-interaction man-natura. Nixtiequ li nibqgħu f’din il-kapaċità li qed nagħmlu aħna preżentement, li we engage in international developments ta’ relevanza għal Malta.  By global comparison hemm fejn nistgħu mmorru aħjar. Pereżempju fl-SDGs għandna underachievement in science, fl-obeżità, fl-ambjent, fil-perception of corruption, fl-accidents at work u fl-inequality. Dawn kollha jgħallmu għall-wellbeing. Fl-OECD m’għandniex better life index aħna, però sar studju biex jikkomparana. Hemmhekk sibna low educational attainment, environmental quality, inequality u obesity. Jiġifieri nistgħu nagħmlu very good fejn dawk li diġà ssemmew, u naraw li diġà ssemmew erba’ minnhom. 

Fil-world happiness report, fl-ispecial issues, naraw li corruption perceptions qegħdin għoljin Malta. Fil-Gullop emotions survey naraw li l-Maltin jinkwetaw ħafna, għandna high levels of worry, dawk li jinkwetaw fejn hemm il-gwerer, that kind of level of worry għandna. Għandna low frequency of enjoyment. Dan qed nuri n-negattiv. On the positive we are above average mal-EU fuq life satisfaction. And once again its not the average that matters, we are beyond averages, but we need to go where we can make a difference. It-tfal qegħdin ħażin fl-obeżità and least likely to have places to play fost id-developed countries. Jiġifieri din tagħtina l-aġenda fuq fejn irridu naħdmu. 

Se nikkonkludi - se ngħaddu dawn l-istess kummenti lill-Ministru Silvio Schembri - fuq kif naħsbu din is-sintesi għandha timpatta l-Vision 2050. Fil-Vision 2050 hemm miktub li nixtiequ naslu fit-top 5 tal-EU. L-ewwel nies din hija relattiva u forsi għandu jkollna ambizzjoni assoluta mhux biss relattiva u ċjoè li pereżempju ngħidu li nixtiequ nnaqqsu l-ammont ta’ nies li m’għandhomx life satisfaction. It’s a minor tweak. Li nixtiequ nkunu fit-top 10 tal-HDI, li diġà qegħdin tajjeb ħafna, u enfasi fuq il-median. Hawnhekk dawn l-indikaturi inċidentalment kollha għandna fil-wellbeing index website u għada lill-Ministru se nuruh dan kollu. Aħna dawn kollha qegħdin diġà nqisuhom u għandna t-time trends u għandna d-desegregations. 

Jissemmew il-global trends. Aħna nixtiequ li jissemma l-OECD u l-better life index li bħalissa mhux jissemma għaliex nemmnu li din għandha tkun indikatur fejn għandna mmorru tajjeb. Jissemma l-average life satisfaction. Aħna nemmnu li għandu jkun hemm ukoll listing tal-emotions li diġà qed niġbruhom, u d-desegregations. Nixtiequ naraw kif dawk l-inizjattivi li jissemmew fil-Viżjoni se jorbtu mal-wellbeing.  Preżentament il-Viżjoni tgħid li nixtiequ higher life satisfaction, and here is a list of interventions, però m’hemmx kif dawn jorbtu u nemmnu li għandu jkun hemm a wellbeing assessment ta’ x’se jwasslu dawn l-inizjattivi. Nemmnu li hemm bżonn li fil-Viżjoni naraw il-contradictions li jeżistu bejn l-istrateġiji li hemm. Pereżempju, isemmi l-future generations as well as current, imma ejja ngħiduha kif inhi hemm konflitt bejn li inti taspira l-futur jew taspira l-preżent. X’inhuma dawn il-konflitti?  

Nemmnu wkoll li l-aspirazzjoni għandha tkun beyond a merging together of policies to something more ambitious. Naħsbu li l-aspett tal-governanza ta’ din l-istrateġija għandha ssemmi l-wellbeing impact assessment, għandha ssemmi l-bżonn ta’ capacity building u għandha tenfasizza iktar fuq monitoring u enforcement, li ejja nammettuha mhumiex il-forte tagħna. Ippruvjat ngħaġġel fuq il-biċċiet li diġà ppreżentajna u nippreżentalkom minflok x’jgħodd għall-policy. Jekk tridu tkellmuna fuq xi aspett partikolari kellmuna. 

IĊ-CHAIRPERSON: Prof. Briguglio, nirringrazzjak tal-preżentazzjoni tiegħek. Ħafna minna konna preżenti għall-preżentazzjoni li kont għamilt. Issa se ngħaddi għar-rimarki jew kummenti min-naħa tal-Membri u nsejjaħ mill-ewwel lill-Onor. Albert Buttigieg.

ONOR. ALBERT BUTTIGIEG: L-ewwel nett grazzi mhux biss ta’ dan ir-rapport imma anke tal-ħidma tagħkom. Xtaqt forsi aktar spjegazzjoni għal dak li hemm fuq paġna 3, fejn qed tgħidu li dan l-istudju qiegħed jibbaża mhux biss fuq kriterji oġġettivi imma anke fuq kriterji suġġettivi. Issa fil-letteratura tar-riċerka ħafna drabi rridu mmorru fuq dak li hu oġġettiv milli fuq dak suġġettiv. Almenu dik kienet it-tradizzjoni sal-lum. Il-problema tiegħi hi li meta tkun subjective jfisser li jekk inti qed tintervista lil xi ħadd li qiegħed f’lokalità A, imbagħad tagħmel intervista lil xi ħadd li qiegħed f’lokalità B, se jkollok ħafna variables differenti. Jekk qed nitkellmu fuq noise pollution u għamilt intervista lil xi ħadd li joqgħod San Ġiljan jew Tas-Sliema u xi ħadd li joqgħod Għajnsielem jew il-Munxar se jkollok differenza kbira. L-istess fuq età. Altru qed issemmi wieħed anzjan u altru qed issemmi wieħed żagħżugħ. Ma taħsibx li l-kriterju soġġettiv jista’ ma jagħtiniex stampa oġġettiva u allura jista’ ikun open to interpretations?

IL-PROFESSUR MARIE BRIGUGLIO: Din hija mistoqsija li tikkawża ftit tal-uneasiness. Meta qed ngħidu subjective mhux qed ngħidu li kulħadd jinterpretaha kif irid, imma qed ngħidu li qed nistaqsu lill-individwu kif iħossu. Issa meta aħna niġbru sample rappreżentattiv, Malta biex ikun rappreżentattiv biżżejjed sample ta’ 500, mentri hawnhekk niġbru sample ta’ 10,000, so it is not just representative but its highly powered. Allura nkunu nistgħu naraw dawk li qed jgħidulna li that they feel happy x’inhuma l-kwalitajiet tagħhom li jikkorelataw u li jwassluna sabiex nifhmu x’inhuma l-kondizzjonijiet biex persuna tkun happy. Mela jekk għas-saħħa tal-argument l-irġiel kollha ta’ din il-mejda qalulna li l-happiness level tagħhom huwa 9/10 u n-nisa kollha qalulna 3/10, meta niġi biex nagħmel mudell, u aħna bil-mudelli naħdmu, se toħroġ biċ-ċar li li tkun raġel twasslek sabiex tkun happy. So se tara li hemm a gender driver.  Issa aħna x’nagħmlu? Aħna naraw għal 10,000 persuna għal sitt snin f’mudell x’inhuma dawk il-variables minn dawk kollha li jwasslu biex inti tħabbar a higher life satisfaction when you consider everything else. Inti qisek qed tgħid dawn li ġabu 10, dawn li ġabu 9, dawn li ġabu 8, dawn li ġabu 1 u dawn li ġabu 2. Issa minn fejn qed jiġu? Mela ddaħħal id-data kollha u d-data tagħtik is-somom hi. Pereżempju, tgħidlek low health se tbaxxilek by 0.4 on a scale from 0 to 10. Jiġifieri jekk għandek kollox tajjeb ħlief is-saħħa se tonqoslok 0.4. Jekk għandek kollox tajjeb imma divorzjat se tnaqqaslek b’0.2. Il-mudell jurik kemm jagħmel differenza kull wieħed minn dawk li semmejt inti. 

Però lil hinn mill-mudelli, anke simple correlation it is so clear li min hu marid l-indikaturi kollha se jkunu aktar baxxi. Fost l-10,000 jekk għandek 19,000 marid il-life satisfaction tagħhom qiegħed hawn isfel. It is so clear. Its subjective u mhux għax ivarja skont il-burdata tiegħi imma għax qed nistaqsu lin-nies individwali.

IĊ-CHAIRPERSON: L-Onor. Katya De Giovanni.

ONOR. KATYA DE GIOVANNI (Chairperson tal-Kumitat Permanenti dwar l-Affarijiet Soċjali): Grazzi ħafna ta’ din il-preżentazzjoni. Se nerġa’ naqbad fuq is-subjective u l-objective. Objective measures, dawk li għandek fi slide 5, fejn qed tgħid “objective measures of the multidimensional conditions needed to flourish”, min jiddeċidihom? U jiddeċiduhom b’mod soġġettiv avolja dawn huma oġġettivi? X’inhu l-intake tiegħek f’din ir-riċerka kollha fuq kif għandna neħduhom dawn?

IL-PROFESSUR MARIE BRIGUGLIO: Dik kienet il-mistoqsija ewlenija li staqsejna f’wieħed mir-rapporti li għandkom quddiemkom u li jismu “Beyond GDP measures of wellbeing”. L-ewwel nett fuq livell globali jsiru ħafna negozjati qabel ma jiddeċiedu bħalma saret fl-SDGs pereżempju, u bħalma saru fil-Human Development Index li għandu 4 indikaturi. Fil-preżent qed isiru n-negozjati globali biex jiġi deċiż kif jista’ jitkejjel il-wellbeing fl-UNECE. Fil-UN għandu high level workforce, so importanti ħafna li Malta ssegwihom dawn. Preżentement l-NSO huwa involut, u aħna niltaqgħu mal-NSO regolarment sabiex nissuġġerixxu x’jistgħu jgħidu jew x’inhu importanti għal Malta. Jiġifieri fuq livell globali jsiru dawn in-negozjati. L-OECD, li nerġa’ ngħid Malta qed taspira għaliha, dan ix-xogħol għamlitu. Ikkreat il-Better Life Index li huwa kompost minn objective indicators bħal pereżempju housing quality, income, environmental quality, eċċ. Mingħalija fih madwar 18-il indikatur u mbagħad għandu wkoll is-subjective wellbeing. Jgħaqqadhom kollha f’daqqa u joħroġ index wieħed. U jekk ma jogħġbokx kif għaqqadhom, u tixtieq tagħti iktar piż lill-housing jew lis-subjective jippermettilek fil-website tiegħu li tbiddel l-equation. Però intgħażlu għall-OECD u aħna ma konniex on time to negotiate. Jiġifieri intgħażlu u rridu ninqdew bihom.  

ONOR. KATYA DE GIOVANNI: Taqbel ma’ dawn l-indikaturi tal-OCED jew forsi għalina hemm xi uħud li they don’t feature for us?  

IL-PROFESSUR MARIE BRIGUGLIO: Another very good question. Meta niġu biex nidħlu fl-OECD se tiġi fuqek il-mistoqsija jekk aħniex kuntenti bil-Better Life Index. Se nkunu kuntenti għaliex it’s a widely search, hemm kulħadd ma’ min inqabblu, għandhom ħafna visuals li ma nistgħux nikkompetu magħhom, però se jkun hemm indikaturi li aħna xtaqna li jidhru bħalma huma d-density. Filwaqt li social interaction sabiħa, l-excessive population density is nerve-racking u ma tidhirx. Imma xejn ma jżommna milli nagħmlu supplementary data. Fil-preżent aħna liema objective indicators għażilna? Biex inkunu prattiċi għażilna dawk l-indikaturi li hemm fl-EU SILC ħalli nkunu nistgħu nqabbluhom mas-subjective indicators tal-EU SILC. 

Għal min forsi mhux familjari l-EU SILC huwa l-EU Survey on Income and living conditions li tiġbor l-NSO wkoll, bħalma jiġbru l-NSOs ta’ kull pajjiż tal-Unjoni Ewropea u ftit pajjiżi oħrajn ukoll. U minn din għażilna dawn l-objective indicators, kemm jagħmlu ħin ta’ leisure, volontary work, material deprivation, dwelling problems, environmental problems, eċċ. Mhumiex hundred percent but they all matter to wellbeing. Allura aħna minn dak l-EU SILC ħadna għażla ta’ indikaturi, objective u subjective, li aħna nemmnu li they shed light on wellbeing biex sakemm ikollna l-OECD ikollna biex ninqdew. Jiġifieri kull sena nafu kif sejrin dawk u fil-mument li naraw li l-material deprivation tiela’ jdoqq l-alarm għax dak huwa ħażin għall-wellbeing.  

Jekk naraw il-leisure tiela’ dak mhux inkwetanti għax dak huwa tajjeb għall-wellbeing. Jekk naraw li l-marital status qed jinbidel, qed jiżdiedu d-divorzjati, l-annullamenti u s-separazzjonijiet, hemmhekk irridu nagħtu attenzjoni. Issa li nagħtu l-attenzjoni ma jfissirx li rridu nnaqqsu lil dawk in-nies imma rridu nkunu aware li hemmhekk hemm a possible wellbeing issue. Nafu mil-letteratura li wellbeing over age jagħmel hekk, jiġifieri meta tkun żgħir tkun tajjeb ħafna, minn 20 sa 55 tilħaq il-bottom level, on average qiegħda ngħid, u mbagħad jibda tiela’ sakemm tilħaq qisu 80, fejn imbagħad jerġa’ jibda nieżel. Ma jfissirx li dawk li qegħdin in their 50s irridu neħilsu minnhom imma rridu nkunu aware li hemmhekk għandek issue.

ONOR. KATYA DE GIOVANNI: Meta slittu dawn l-indikaturi, fuq liema riċerka bbażajtuhom jew inkella kienet il-perception tagħkom?

IL-PROFESSUR MARIE BRIGUGLIO: Le. Ibbażajnieha fuq ir-riċerka tad-determinants on wellbeing, so what we know determines wellbeing internationally and even in Malta għax jien stess kont għamilt xi 3 papers fuq what determines wellbeing.  Il-Fondazzjoni għamilna wkoll riċerka kwalitattiva, però in general ħadnieha fuq l-international literature ta’ what matters. Fil-fatt għamilna madwar sena meetings mal-NSO biex niddeċiedu anke fuq l-income. Liema hu l-aħjar variable għax f’dak is-survey hemm xi għaxar mistoqsijiet fuq l-income. Tista’ tkejjilha kif trid, gross, net, the poorest of the poor, whatever, jekk hux kapaċi tixtri fridge, eċċ. Sakemm iddeċidejna liema l-aħjar dħalna kemm hu tajjeb l-indikatur, kemm in-nies jafu jirrisponduh, kemm hu an important determinant. Jekk niftakar tajjeb il-mistoqsija li kienet qamet l-aħħar darba kienet fuq an important determinant ta’ wellbeing li m’għandniex hawnhekk, u ċjoè fuq il-personality. Aħna ma nistaqsux il-personality fl-EU SILC. It is an important determinant imma rari li tidħol il-personality f’dawn l-indicators.

ONOR. KATYA DE GIOVANNI: Kont se nagħmillek din il-mistoqsija wkoll. Fil-Gallup qed jingħad li 64% of the Maltese reported experiencing a lot of worry. Issa dik tista’ tfisser ukoll it-tip ta’ persunalità li għandhom ċerti Maltin u jista’ jkun ukoll li n-norms għall-Maltin huma differenti. F’dan il-każ qegħdin jinterpretaw ukoll il-Gallup. 

IL-PROFESSUR MARIE BRIGUGLIO: Pereżempju, Finland, for eight years in a row, jiġu l-ewwel fis-sondaġġi mondjali ta’ happiness. Dejjem the top Finland. Meta tipprova tindaga għalfejn dejjem jiġu l-ewwel tara li one of the reasons is their expectations. They are trained to feel okay, li ma jagħmlux għaġeb u jġibu l-affarijiet bi kbar, u li jkunu kuntenti. Ejja ngħidu li jien Finlandiża u s-Sinjura Coleiro Preca hija Maltija. Lili darrewni li ngħid okay, I’m good, I’m satisfied, u l-Eċċellenza Tagħha darrewha tgħid mhux ħażin. So it could be cultural. Għalhekk noqgħodu attenti meta l-goals tagħna nagħmluhom relative to other countries. Aħjar nagħmluhom relative to ourselves.

IĊ-CHAIRPERSON: Aktar kummenti? L-Onor. Paula Mifsud Bonnici.

ONOR. PAULA MIFSUD BONNICI: Grazzi tax-xogħol kontinwu tagħkom. Ridt inkun naf x’inhuma l-age brackets - I wasn’t in the conference u allura jista’ jkun li din l-informazzjoni diġà ħarġet - tal-10,000 persuna li ġew intervistati. Meta qed nitkellmu fuq tfal f’din ir-realtà jew jekk qed nitkellmu fuq anzjani, sa liema età ta’ anzjanità qed nitkellmu? Jidhirli li għedt li l-persuni li qegħdin f’xi istituzzjoni ma kenux intervistati, u naħseb li hemmhekk we do lack għax jista’ jkun li għandna stampa kompletament differenti f’dak li jirrigwarda l-wellbeing ta’ persuni li jkunu ġo istituzzjoni. Allura x’jista’ jsir biex dawn jibdew jittieħdu inkonsiderazzjoni? U t-tielet mistoqsija min-naħa tiegħi hija dwar jekk instabitx li hemm xi corelation bejn persuna li tgħix waħedha ... Pereżempju, anzjani ġewwa Malta għandna 20,000. Hemm corelation bejn li tgħix waħdek u l-grad ta’ happiness, ta’ wellbeing, li għandha dik il-persuna jew m’għandhomx x’jaqsmu? 

IL-PROFESSUR MARIE BRIGUGLIO: Ħa nibda bis-sample. Din is-sampling technique tal-NSO hija dettata fuqna mill-EU. So persons under 16 u l-institutionalised mhumiex sampled. X’nistgħu nagħmlu? Nistgħu noffru l-fondi lill-NSO biex dawn jiġu sampled in parallel. M’hemmx għalfejn ikun kollu imma naqbdu dawn il-variables. Dan mhux se ddum aktar minn kwarta jekk iddaħħal dawn il-variables biss. Mhux bl-EU SILC li vera jdum. Fuq it-tfal għandna wkoll. Però idealment isir b’mod regolari, u idealment isir mill-NSO għax l-NSO ikollha aura ta’ konsistenza. Hemmhekk isiru n-national statistics, jiġifieri kulħadd jista’ jużahom. Ma jkollniex monopolju aħna, kif fil-fatt m’għandniex monopolju fuq din id-data. Anzi nippruvaw inxerrduha kemm nistgħu, so one thing we could do is fund it. Jew inkella nħajru riċerka fost l-istudenti imma dejjem se tkun one off.

Il-mistoqsija l-oħra fuq is-single by marital status, jiġifieri min hu single by marital status m’għandux wellbeing inqas fost il-ħafna indikaturi. L-anzjani għandhom iktar loneliness, però għandhom ukoll iktar time use satisfaction, which stands to reason. Again if there is an interesting question on the policies that you are interested in, feel free to ask.     

IĊ-CHAIRPERSON: L-Onor. Alex Muscat.

ONOR. ALEX MUSCAT (Chairperson tal-Kumitat Permanenti dwar l-Affarijiet Ekonomiċi u Finanzjarji): Grazzi tal-preżentazzjoni li għamiltulna. Jidher li parti importanti minn dan ix-xogħol huwa x’inhu l-wellbeing. Naħseb s’issa ma rajtx definizzjoni kif almenu hija perceived, jew forsi skappat lili, ta’ x’qed nifhmu aħna bħala wellbeing. U kif jista’ jitkejjel moving forward? Jien fhimt li se tagħmlu xi suġġerimenti marbuta mal-Viżjoni 2050 u naħseb li hija tematika ħafna għax qegħdin fil-perjodu tal-public consultation bħalissa. U milli qed nifhem qegħdin tagħtu aktar importanza lill-metric użat mill-OECD versus dak użat mill-Unjoni Ewropea u mill-United Nations.   Jiġifieri l-Viżjoni 2050, l-enfasi qisu qiegħed fuq żewġ metriċi stabiliti; wieħed min-Nazzjonijiet Magħquda, il-Human Development Index, u l-QLI Ewropew li jsir mill-Eurostat u li jaqbadlek 9 dimensjonijiet differenti. Jien qisu fhimt li l-metric li jużaw l-OECD b’xi mod huwa aħjar, jew jagħtina informazzjoni differenti, jew iktar tajba minn dawn iż-żewġ metriċi l-oħra. Tista’ telabora ftit iktar fuqha din? 

IL-PROFESSUR MARIE BRIGUGLIO: Kif għedt fil-bidu ċerti slides qbiżthom biex jekk ikun hemm mistoqsija nkun nista’ nirreferi għalihom, u din hija waħda minnhom. Il-wellbeing jitkejjel with a combination of indicators that measures objectively the life conditions, dak li nafu li jwassal sabiex in-nies iħossuhom tajjeb, u allura għandek pagi tajbin, ambjent tajjeb, strutturi tajbin, governanza tajba, eċċ. Ħafna minn dawn jinqabdu fl-SDG indicators ukoll. Tlieta minnhom jinqabdu fil-Human Development Index li qiegħda tissuġġerixxih il-Viżjoni, so dawk huma l-objective indicators. U subjective indicators fejn inti tistaqsi lin-nies kif qed iħossuhom, sija emozzjonalment u allura how often do you feel happy, how often do you feel stressed, eċċ., kif ukoll bħala sodisfazzjon, li hija iktar mentali u allura kemm inti sodisfatt b’ħajtek, b’xogħolok, eċċ. 

Il-Viżjoni qed tipproponi li nużaw il-human developement index, li jaqbad tlieta minn dawn l-objective indicators u l-median income li hija another objective indicator, u mbagħad qed jipproponi one subjective indicator li huwa l-life satisfaction. Aħna nixtiequ nissuġġerixxu li ġaladarba għandna diġà, u mhijiex diffiċli għalina li jibqa’ jkollna, li jkollna iktar minn indikatur wieħed suġġettiv għaliex life satisfaction is a great indicator.  Huma qed isejħulha life evaluation imma meta taqra l-mistoqsija it’s actually life satisfaction. 

Bla dubju life satisfaction is a great indicator. Imma ġaladarba għandna s-satisfactions fid-domains l-oħra, u anke l-emotions, u dawn qed niġbruhom hawn Malta, allura għalfejn m’għandniex nwessgħuhom u nużawhom? Qed ngħidu wkoll li aħna nemmnu li m’għandhiex tkun l-average life satisfaction jew life satisfaction compared mal-EU, imma l-firxa, jiġifieri kemm hawn nies li għandhom life satisfaction ħażina li għandna ntejbuha, mhux l-average, u lanqas li tkun tellieqa mal-EU. Dik hija biss a minor tweak.   

Qed naqblu magħhom li jużaw dawn il-metrics?  Iva, dawn huma metrics tajbin ħafna.  Allura għaliex qed insemmu l-OECD? Għax ma rridux ninsew li jekk aħna terraqna lil hemmhekk, se jkollna a very good indicator ta’ wellbeing, li it’s a complex indicator, jissejjaħ il-better life index, u ma nistgħux ninjorawh għax jekk din hija Viżjoni 2050, din se tiġi fuqna. Allura rridu nżommu f’moħħna li se jkollna nkejlu dan l-indikatur u nkunu nistgħu nużawh ukoll. Fil-fatt life satisfaction tintuża mill-UN, mill-EU u mill-OECD, so it is definitely a good indicator.

ONOR. ALEX MUSCAT: Jekk qed nifhem sew is-suġġeriment hu li dawk il-metrics stabbiliti ... Fil-fatt hemm wieħed mill-Viżjoni 2050, li huwa l-quality of life indicator, li tagħmel l-UN permezz tal-Eurostat. 

IL-PROFESSUR MARIE BRIGUGLIO: Li huwa life satisfaction. Dak qed tħares l-EU.

ONOR. ALEX MUSCAT: U li ma’ dawn possibbilment inżidu li qed tissuġġerixxi inti tal-OECD.

IL-PROFESSUR MARIE BRIGUGLIO: La qed niġbruhom u qed nivviżwalizzawhom, mela allura nużawhom. Ilna nagħmluha sitt snin din. Issa ħalli li bħala headline indicator nużaw life satisfaction, naqblu, because it is a very robust measure u tintuża mill-Gallup, mill-EU, mill-UN u mill-OECD. Allura kif sejrin ma nużawhiex aħna? Of course not. Imma lets go beyond the average, li l-headline indicator ma jkunx average imma jkun to narrow the spread. Jiġifieri aħna ma jkollniex min qiegħed hawn fuq u min qiegħed hawn isfel bħalma għamilna bil-median income ...

IĊ-CHAIRPERSON: Grazzi. L-Onor. Graziella Galea.

ONOR. GRAZIELLA GALEA: Grazzi tax-xogħol li twettqu u kif ukoll tal-preżentazzjoni li għadek kif tajtna. Ħin minnhom semmejtu lit-tfal u xtaqt nistaqsi kemm it-tfal huma aware mill-wellbeing għax kif għedt tajjeb inti jitgħallmu s-suġġetti tas-soltu ġewwa l-iskola imma fil-verità l-wellbeing ftit li xejn qegħdin nitgħallmuh. Qegħdin nispjegaw biżżejjed lit-tfal xi tfisser wellbeing għax it-tfal huma l-futur ta’ pajjiżna? U allura naħseb li huwa importanti li ninvestu fit-tfal tagħna. X’inizjattivi jistgħu jittieħdu biex it-tfal, speċjalment jekk forsi d-dar ma jkollhomx background daqshekk feliċi, biex naraw li l-wellbeing tagħhom ma jkunx daqshekk baxx? Grazzi 

IL-PROFESSUR MARIE BRIGUGLIO: Hawnhekk qed jittieħdu ħafna inizjattivi mill-Fondazzjoni, u naħseb li huwa the bread and butter tal-Fondazzjoni li jidħlu fl-iskejjel u jitkellmu fuq il-wellbeing. Però f’dan l-istadju nixtiequ li jkun hemm xi ħaġa sistematika fis-syllabus. I mean we have to find the space for it, kif u come hija diskussjoni oħra, imma mir-rapport li hemm tara li hemm bżonnijiet kbar sabiex jiġu edukati fuq il-wellbeing kif ukoll li nieħdu l-miżuri li jgħinhom fil-wellbeing. It-tfal għaddejjin mill-istess hassle culture ta’ ħaġa wara l-oħra, wara l-oħra, bħall-kbar.  

L-E.T. MARIE LOUISE COLEIRO PRECA: Kif qed tgħid Prof. Briguglio bla dubju ta’ xejn hemm bżonn li miċ-ċokon it-tfal jifhmu x’inhu wellbeing. Però t-tfal ukoll mingħajr ma jafu li qegħdin jitkellmu fuq wellbeing, mill-engagement li għandna tagħhom, l-issues speċjalment ambjentali, jitkellmu fuqhom kontinwament, u jgħidulna ċar u tond li huma stressjati u li they need to relax. Veru m’għandniex l-indikaturi tat-tfal imma probabbli li dik hija xi ħaġa li qiegħda tirrifletti mit-tfal ta’ qabel. Imma żgur li t-tfal tal-lum dawn l-affarijiet qed jgħiduhomlna. Qegħdin isemmulna t-traffiku, l-emissjonijiet tat-traffiku u n-noise pollution. Nista’ ngħid li għal dawn l-aħħar 12 jew 13-il sena I was engaged fl-iskejjel b’mod kontinwu u rajt kambjament anke fil-mod ta’ kif jitkellmu t-tfal.  And this in a very short period of time. U fejn qabel kienu jitkellmu fuq li rridu iktar siġar, illum jitkellmu fuq noise pollution u fuq emissions. 

Mela hawn nistgħu ngħidu li diġà għandhom aspett wieħed ta’ dak li huwa wellbeing.   Issa rridu naħsbu ferm iktar biex imbagħad it-tfal jifhmu x’inhu dan il-wellbeing. Pereżempju, għandek is-saħħa mentali li hija issue vera inkwetanti. Minn xogħol li tagħmel il-Malta Trust Foundation, permezz tal-Blossom Project, li huwa l-provision of   counselling services fl-iskejjel, ħarġet il-kwestjoni tal-istress u l-ansjetà. Issa hawn naħdmu ħafna mat-tfal tal-primarja. Nafu wkoll li l-mental health issues jibdew jimmanifestaw ruħhom ta’ 14-il sena. U dan narawh mill-ħafna riċerka li ssir. Naturalment tista’ tibda minn aktar qabel għax dan mhux se tqum filgħodu u f’daqqa waħda se tħossok stressjat imma jkun hemm build up. Dawn kollha jidħlu f’xulxin, u għalhekk huwa importanti mbagħad li xogħol bħal dan ma jiġix unnoticed. It-tama tagħna hi li jidħol ukoll fil-Vision 2050. 

Jekk se nibqgħu just inkejlu l-GDP, veru li l-ekonomija sejra tajjeb u forsi għandna biex niftaħru wkoll, imma n-nies ... Kif qalet tajjeb Prof. Briguglio aktar qabel, mhux għax il-maġġoranza qegħdin tajjeb, allura kollox okay. What about those 40,900 li l-income tagħhom għadu lura?! Dawk għalina jinteressawna. Jekk għandna 8,000 ruħ li qed iħossuhom imdejqin, aħna jinteressana minnhom. Jekk tassew dan hu pajjiż li jinkludi lil kulħadd, u din mhijiex politika partiġġjana imma fuq dawn l-issues hemm bżonn li nkunu flimkien bħala pajjiż għax id-dwejjaq joħloq aktar dwejjaq, u d-dwejjaq ma jagħżilx lin-nies ta’ partit jew ieħor. We need to stick together on these things. Jien dejjem ngħid li fuq dawn l-issues qatt m’għandu jkun hemm blalen politiċi. U qiegħda nitkellem hekk għax ovvjament ma tantx ninqata’ mill-passat tiegħi. 

ONOR. GRAZIELLA GALEA: Għandi mistoqsija fil-qosor. Kien hemm persentaġġ ta’ persuni b’diżabilità fl-10,000 persuna li ġew identifikati?

IL-PROFESSUR MARIE BRIGUGLIO: Iva, hemm persentaġġ imma sfortunatament n-numri mhumiex kbar biżżejjed biex b’kunfidenza ngħid li dawn they did perform this way or that way. Però l-indikazzjonijiet li għandna juru li l-wellbeing tagħhom huwa aktar baxx. Ikun hemm adjustment. Mir-riċerka nafu li when you incur a disability you lower the wellbeing, imbagħad you adjust back, but never completely. Issa without even looking at the data but just using the literature and the general trends we can see that this an area in need. Ma nistax nenfasizza fuqha għax ma nkunx nista’ nuri n-numri. L-NSO joqogħdu attenti ħafna fid-data fejn ikun hemm small numbers għax jibżgħu mill-identifiability u li ma tkunx xjentifika, allura we don’t release that u għażilna li ma jkunx wieħed mill-indikaturi.

IĊ-CHAIRPERSON: L-Onor.  David Agius.

ONOR. DAVID AGIUS: Nirringrazzjak. Ħa niffokaw ftit fuq dawn l-10,000 persuna li jien qed nifhem li qed jiġu mistoqsija sena wara sena għal erba’ snin, jekk qed nifhem sew skont slide 20. Issa fi slide 21 qed ngħidu li għandna 133,000 barrani. Naħseb li dawn mhumiex inklużi f’dawk l-10,000 hux hekk? 

IL-PROFESSUR MARIE BRIGUGLIO: Iva, għandna.

ONOR. DAVID AGIUS: U x’persentaġġ qegħdin nieħdu bejn wieħed u ieħor? Jien qed nifhem li 133,000 minn popolazzjoni ta’ 500,000 jiġu bejn wieħed u ieħor kwart. Għandna sample ta’ dak il-kwart? 

Il-PROFESSUR MARIE BRIGUGLIO: Le, m’għandniex sample ta’ kwart. U allura x’jagħmlu l-NSO? L-NSO jafu li kwart huma barranin u ma jirnexxielhomx jintervistawhom. Allura jintervistaw inqas minn kwart. Pereżempju, minflok ma jintervistaw 2,500 minn dawk l-10,000, jirnexxilhom jintervistaw 1,000. Imbagħad dak l-1,000 jagħtuh weighting ikbar biex jiġi jiswa daqs l-2,500. Dik hija waħda mil-caveats, li they are under sampled but overweighted. Jista’ jkun li dawk il-barranin li ġew intervistati l-average tagħhom huwa aqwa minn tal-Maltin attwalment f’marġini. Issa jien kont nistenna li l-wellbeing tal-barranin se jkun agħar minn tal-Maltin imma it’s marginally better. Jista’ jkun li dawk li actually ġew sampled ...

ONOR. ALEX MUSCAT: Id-distribution tagħhom kif jiddeskrivuhom?

IL-PROFESSUR MARIE BRIGUGLIO: L-NSO għandhom sampling techniques tagħhom li huma ddettati mill-EU. Aħna dawk noqogħdu fuqhom. 

ONOR. ALEX MUSCAT: Jiddistingwu bejn barrani u ieħor? Jiġifieri jagħmlu distinzjoni bejn Ġermaniż u Ingliż?

IL-PROFESSUR MARIE BRIGUGLIO: Mela. Huma jagħmlu ċ-ċensiment u jgħidu din hija mera tas-soċjetà, mela aħna biex nieħdu sampling rridu nieħdu tant minn kull ...

ONOR. GRAZIELLA GALEA: Fil-verità mhux 10,000 mela ġew intervistati ...

IL-PROFESSUR MARIE BRIGUGLIO: Issa dawn għall-erba’ snin ...

ONOR. DAVID AGIUS: Allura meta fi slide 22 qed ngħidu unemployed declined after COVID-19, people richer yet 8,000 earned less than €10K, imma mbagħad għandek deprivation stabilised at nearly 41,000. Meta ngħidu deprivation x’qegħdin infissru?

IL-PROFESSUR MARIE BRIGUGLIO: Deprivation hija mistoqsija li inti tistaqsi qisu 10 to 12 subquestions ... 

ONOR. DAVID AGIUS: Għandna miktubin jew le dawn il-mistoqsijiet? Qegħdin fl-istudju dawn il-mistoqsijiet?

IL-PROFESSUR MARIE BRIGUGLIO: Le, imma qegħdin f‘wieħed mir-rapporti fejn inti tistaqsi jekk għandekx pereżempju l-kapaċità li tixtri appliance jekk tmurlek, eċċ. Jiġifieri għandha numru ta’ mistoqsijiet.

ONOR. DAVID AGIUS: Minn dawn l-10,000 inkunu nafu jekk apparti x-xogħol jagħmlux xi ħaġa oħra, bħal pereżempju jagħmlux xi sport, jew humiex involuti f’xi ħaġa kulturali, jew fil-qasam reliġjuż jew inkella fil-qasam volontarju.

IL-PROFESSUR MARIE BRIGUGLIO: Mistoqsija tajba. Kull waħda li stajna nisirqu mill-EU SILC u li hija relevanti għall-wellbeing, ħadniha. Jekk jagħmlux voluntary work formali jew informali. Dik biss. Imbagħad x’tip ma nafux. 

ONOR. DAVID AGIUS: Imma voluntary work qed nidħlu pereżempju jekk humiex kantanti jew jekk humiex artisti? Okay, m’għandniex. Jien naħseb li dawn l-10,000, jekk apparti l-ħajja normali tagħhom naraw kemm minnhom għandhom xi attività sportiva, kulturali, eċċ., naħseb li tista’ tgħina naraw kemm din is-soċjetà miexja ... 

IL-PROFESSUR MARIE BRIGUGLIO: Ħa ngħidlek x’kien il-proċess biex aħna daħħalna dawn l-indikaturi ġo dan il-questionnaire. Aħna qbadna l-iktar questionnaire comprehensive li jeżisti, li jsir kull sena, u li huwa dak tal-EU SILC, u kkonvinċejna lill-NSO sabiex f’dan il-questionnaire ddaħħal il-wellbeing module. Issa in an ideal case ndaħħlu dawn kollha li qed tgħid inti, bħal pereżempju jekk humiex attivi fil-kultura, li m’għandniex, u ndaħħlu l-personality għas-saħħa tal-argument. Imma m’għandniex ...

ONOR. DAVID AGIUS: Għaliex jiena nemmen - m’għandi l-ebda prova u għalhekk xtaqt nistaqsi - li jekk ikollok persuna li apparti x-xogħol tagħha, li ovvjament huwa importantissimu, din tkun attiva wkoll fil-qasam sportiv jew kulturali ...  

IL-PROFESSUR MARIE BRIGUGLIO: In an ideal world naqbdu l-indikaturi kollha that matter for wellbeing u kull sena nagħmlu questionnaire for wellbeing, li jkun jinkludi dan kollu fih. Ikun jinkludi fih ukoll il-purpose li m’għandniex f’dawn l-indicators, u nibdew carte blanche. Ninfurmaw ruħna mill-OECD għax nafu li se jkollna nagħmluha dik il-biċċa xogħol u nimxu minn hemmhekk. It’s not an ideal world għax biex nagħmlu hekk irridu ħafna flus. So, we went for the second best solution. Here is a good survey which has quite a good list of indicators. Mela ejja ndaħħlu ftit wellbeing indicators fihom ukoll u kull sena nirrapportaw. Il-Vision qed tgħid nagħmlu ħafna inqas minn hekk għax il-Vision qed tgħid life satisfaction biss mentri aħna qed ngħidu x’għandna iktar minn life satisfaction li nistgħu nużawh. Qiegħda nirreferi għall-median income. (Interruzzjonijiet) Qiegħda ssemi l-five indicators tal-life satisfaction, job satisfaction, eċċ. Dawk għandna diġà, so jekk dawk isiru we are ready to go.   

ONOR. DAVID AGIUS: Just to confirm; fuq religion ma tistaqsux hux hekk?

IL-PROFESSUR MARIE BRIGUGLIO: Le.

ONOR. DAVID AGIUS: That could also indicate s-soċjetà. Jekk qabel konna ngħidu li tant ammont ta’ nies li jmorru l-quddies u tant ammont ma jmorrux, illum kemm għandna ateji? Kemm għandna Musulmani? Kemm għandna li jħaddnu reliġjon oħra? Għandna bżonn xi mkien xi studju li jibda jagħtina din l-indikazzjoni.

L-E.T. MARIE LOUISE COLEIRO PRECA: Kif qed tgħid il-Prof. Briguglio l-viżjoni tal-ispiritwalità hija waħda mill-indikaturi li turik jekk tħossokx tajjeb jew le. Fuq tal-volontarjat, dak is-sett ta’ indikaturi li għandna hemmhekk, fil-verità bdejna b’sett iżgħar fl-2018 mal-NSO, u konna ħallasniehom biex joħorġulna dawn l-indikaturi. Imbagħad ħaduhom on board huma wkoll u ntagħżel dan tal-EU SILC biex naħdmu fuqu. Hemm ċerta statistika li qisu toħroġ kull sena. Tal-volontarjat ma nafx toħroġx kull sena. Din niftakar li kien hemm ftit decline fejn jidħlu voluntieri fiż-żgħażagħ. Jiġifieri dan li qed tgħid veru importanti imma wieħed għandu jiċċekkja x’qed joħroġ miċ-ċensiment li mhux qiegħed hemmhekk.   

Pereżempju, l-Onor. Galea semmiet id-diżabilità. Niftakar qabel ma beda ċ-ċensiment I tried to advocate biex mhux biss nistaqsu jekk għandekx membru tal-familja li huwa diżabbli imma naraw ukoll x’tip ta’ diżabilità għax fil-verità jekk trid tmur tara kemm għandna tfal bl-awtiżmu bejn din l-età u din l-età, s’issa ma ssibha mkien din. Intom qegħdin fl-aħjar post biex tinfluwenzaw ħalli wieħed jisternalizza ftit aktar kemm iċ-ċensiment u kemm meta niġu għal xi ċensiment ieħor.

ONOR. DAVID AGIUS: Mingħalija fil-Kumitat Permanenti dwar l-Affarijiet Soċjali konna bdejna naħdmu fuq xi ħaġa simili u konna ħriġna wieħed fuq l-ADHD.   

ONOR. KATYA DE GIOVANNI: Fuq l-ADHD u konna tkellimna wkoll mal-Federazzjoni biex inkunu nistgħu nibdewh.

ONOR. DAVID AGIUS: Mingħalija kien sar mill-Professur Andrew Azzopardi through il-Parlament. 

L-E.T. MARIE LOUISE COLEIRO PRECA: Irid ikun aġġornat regolarment.  

ONOR. DAVID AGIUS: Ilu sentejn li kien lest. Qed ngħid hekk għax jekk dakinhar il-Kumitat kien kapaċi li naslu biex isir dan l-istudju fuq l-ADHD, issa forsi nagħmlu update tiegħu. Jekk inħossu bħala Kumitat li nistgħu nagħmlu studju ieħor li jitħallas mill-Parlament u ngħinu lil xulxin billi ...  

IL-PROFESSUR MARIE BRIGUGLIO: Fil-bidu kien hemm il-punt li ċerti determinants mhumiex qed jiġu assessed u li ċerta data mhijiex qiegħda tiġi miġbura but we did our best with the funds that we had u bid-data li stajna nikkonvinċu li għandha tinġabar.  Ovvjament jista’ isir aħjar u żgur li studies on wellbieng that are well researched will now become more in demand. Aħna qed nifirxu ż-żerriegħa u nittamaw li jkun hemm iktar interess u iktar studji. Ma jfissirx li dawn irridu nagħmluhom aħna bilfors. Aħna nkunu kuntenti li nibqgħu nipprofondixxu imma nixtiequ li jkun hemm iktar studji, speċjalment fuq persuni li qegħdin f’institutions, fuq tfal b’diżabilità, li mhumiex jinqabdu kemm suppost. Nemmen li hemm lok għalihom dawn u għaldaqstant nilqgħuha din l-idea. 

IĊ-CHAIRPERSON: Naħseb wara li smajna kemm illum u kemm l-aħħar darba, b’xi mod jew ieħor, qed naraw li huwa impossibbli li nkejlu kollox tant immissu affarijiet u tant hemm riperkussjonijiet fuq il-persuna. Darba smajt kumment tal-President Amerikan Reagan li biex jikkritika dipartiment partikolari li nefaq balla flus sabiex għamel studju li dan qal li fl-aħħar dawn skoprew li tkun żagħżugħ b’saħħtek u sinjur tħossok kuntent iktar milli tkun marid u fqir. F’kelma waħda ried jgħid li hemm għalfejn nonfqu l-flus biex nindunaw li ċerti elementi suppost jagħmluk iktar kuntent?! 

Prof. fil-bidu inti għedt li qegħdin tiffokaw fuq is-subjective u li wieħed jintervista lin-nies. Jien naħseb li anke din hija daqsxejn waħda suġġettiva minnha nnifisha, fis-sens li jien illum nista’ inħossni tajjeb imma l-għada jinqalgħu ċirkostanzi fil-ħajja li bihom ma nibqax inħossni tajjeb. Xi ħaġa li naħseb ma ssemmietx hija li l-baġit nazzjonali ta’ kull sena, minn ftit tas-snin lil hawn, beda jitkejjel mal-SDGs. Allura ma nafx nistgħux nagħmlu l-istess tip ta’ eżerċizzju u nkejlu wkoll il-wellbeing tal-baġit nazzjonali.  Bħalma semmejtu l-policies u liġijiet, eċċ., il-baġit innifsu, li huwa l-programm tas-sena ta’ wara, u f’termini anke finanzjarji hemm in-nefqa fin-nofs, ma nafx b’xi mod jekk jistax isir dak it-tip ta’ eżerċizzju.   

Jien togħġobni l-espressjoni beyond GDP, li tfisser li l-GDP huwa importanti għax jekk nibagħtu l-messaġġ li l-GDP mhux importanti, dan kollu li qed ngħidu ma jistax isir.  Importanti noħolqu l-ġid u mbagħad trid tara kif se tqassmu u ħaġa u oħra. Allaħares nibagħtu l-messaġġ li l-GDP nistgħu narmuh! Il-GDP huwa importanti imma let’s go beyond GDP, u l-wellbeing huwa beyond il-GDP filwaqt li jirrikonoxxi l-importanza tal-GDP. 

Meta naraw li bħala pajjiż għandna tant benefiċċji soċjali, u inti Eċċellenza kont ukoll ministru responsabbli mill-qasam soċjali, u allura taf dak il-ministeru x’potenzjal għandu. Allura meta għandna dawn il-materially deprived ifisser li b’xi mod jew ieħor, minkejja n-nefqa soċjali kollha, dawn xorta mhux qed jintlaħqu. Allura xi jrid isir iktar biex dawn l-individwi jintlaqtu? Għamiltu tajjeb li stressjajtu l-punt li m’għandniex inkunu kuntenti li l-materially deprived niżlu minn 23% għal 19% imma jekk jista’ jkun ma jkunx hemm persuna waħda li tibqa’ f’dik il-bracket. Jiġifieri filwaqt li tajjeb li nirrikonoxxu li kien hemm titjib, però let’s go beyond statistics, u nħarsu lejn il-persuni. Jekk tibqa’ persuna waħda l-ħidma tagħna trid titkompla.  

Fi slide 38 fejn qed ngħidu li t-tfal jistennew enough places, jiena naħseb li iktar milli enough places to play, irridu nagħmlu mistoqsija ħdejha fuq time to play, fuq jekk għandhomx ħin it-tfal biex jilagħbu! Kumbinazzjoni kont konferenza organizzata mill-Onor. De Giovanni stess u personalment inħoss li aħna sraqna t-tfulija lit-tfal! It-tfal għandhom ħin għall-iskola, għall-privat, għal xi passatemp, imbagħad iridu jagħmlu l-homework u jmorru d-duttrina biex jagħmlu l-preċett u l-griżma.

L-E.T. MARIE LOUISE COLEIRO PRECA: Dawn tfal xortihom tajba li qed issemmi għax imbagħad hemm dawk it-tfal li jinġabru fil-5.00 p.m. jew fis-6.00 p.m. għax ommhom u missierhom jaħdmu. Tant hemm subsections tagħhom dawn l-affarijiet li bla dubju r-riċerka hemm bżonn ...

IĊ-CHAIRPERSON: Jien qed ngħid li m’għandniex nieqfu biss fuq enough places to play, li hija mistoqsija f’waqtha u tajba, imma rridu naraw ukoll kemm għandhom ħin għal-logħob. Jista’ jkollok l-aqwa grawnds u spazji miftuħa imma mbagħad irid ikollok il-ħin biex tgawdihom u mhux ikun sarilhom il-ħin biex imorru jorqdu jew ħaġa jew oħra.  

Fuq il-kejl tal-wellbeing jien nista’ nqabblu mal-kejl tal-basket li minnu mbagħad joħroġ kemm għandu jkun il-benefiċċju għall-għoli tal-ħajja? Jiġifieri mhux se nqabblu like with like, imma bħala kunċett qed ngħid li way back, l-isħab soċjali kienu qablu fuq x’għandu jkun fih dan l-imbierek basket, imma ta’ spiss nikkritikaw dak il-basket għaliex baqa’ ma ġiex updated. Allura mhux biss irridu naraw għax hemm element ta’ suġġettività f’dak li huwa wellbeing minn persuna għal oħra, imma rridu naraw li jkun up to date mar-realtajiet li jiżviluppaw.  

Pereżempju, issemmew id-divorzjati, imma jista’ jkollok persuna divorzjata li tħossha aħjar meta tagħmel dan il-pass. F’liema sens? Jekk din il-persuna kienet qed tgħix f’relazzjoni li f’daqqa waħda ħelset minnu, din ir-relazzjoni abbli mhux -0.4 imma tiġi +0.4 għax tkun ħelset mir-relazzjoni li kienet qed iżommha lura fil-ħajja tagħha. Jiġifieri sitwazzjonijiet li apparentement jidhru negattivi jista’ jkollhom element pożittiv fihom ukoll. Forsi l-comparisons huma odjużi imma tajjeb li nsemmuhom. Pereżempju, inti semmejt il-Finlandja li sejrin tajjeb ħafna imma mbagħad għandhom rata ta’ suwiċidju għoli ħafna. Allura ma nistax inqabbel kif jista’ jkun dawn huma kuntenti imma fl-istess ħin għandhom rata għolja ta’ suwiċidji. Anke l-element ta’ kif iqabblu huma stess ... 

L-aħħar ħaġa li nixtieq insemmi hija dwar il-ħafna kejl li jeżisti fuq l-SDGs, fuq il-life,  eċċ., jekk dawk b’xi mod jew ieħor jikkoraborawx lil xulxin? Jiġifieri meta inti tgħid li hemm dan il-kejl, issa fuq il-wellbeing għandna kejl eċċ., l-OECD, l-EU, whatever, jekk b’xi mod jew ieħor hemmx elementi li huma komuni għal kollha almenu? Fejn ngħidu li minn dan kollu li qed inkejlu hemm punti li huma importanti għax tkejjel kif tkejjel dejjem joħorġu dawn il-punti. Grazzi.

IL-PROFESSUR MARIE BRIGUGLIO: Grazzi ħafna ta’ dawn il-punti. Jiena naqbel ma’ kull ħaġa li għedt u se nwieġbek fuq l-aħħar mistoqsija li għamilt. Jekk tidħol fil-website tagħna tista’ tarahom dawn. Pereżempju, il-GDP per capita tiela’, il-human development index tiela’, l-SDG index tiela’ b’daqsxejn iktar rockiness filwaqt li fejn tidħol il-life evaluation hija ftit aktar rocky. Life evaluation huwa fejn inti tistaqsi lin-nies kemm inti sodisfatt b’ħajtek. Għandek daqsxejn decoupling. Xi tfisser? Ħafna mill-objective indicators jimxu flimkien. Mela jekk għandek GDP tajba għandek human development index tajjeb għax il-human development index għandu fih il-GDP, is-saħħa u l-edukazzjoni u li s-soltu dawn jimxu flimkien. 

SDG indicators in general ukoll jorbtu mal-GDP, mhux preċiż imma iktar ma tkun sejjer tajjeb f’ħafna minnhom, aktar se tmur tajjeb. Life satisfaction needs another trick, it’s not just GDP biex inti ġġib il-life satisfaction għax dik trid il-mental health, il-public space, il-ħin, li it decouples after a certain amount of income from GDP. Fil-fatt jekk tara r-relazzjoni bejn l-income u l-life satisfaction tagħmel xi ħaġa hekk, fil-bidu jimxu flimkien u mbagħad it flattens out, imbagħad biex iġġib life satisfaction ma tiffokax iktar fuq GDP imma tiffoka fuq affarijiet oltre mill-GDP. U hemm tidħol il-beyond GDP, aġenda fejn qegħdin aħna llum, anke l-Viżjoni. Il-Viżjoni hemm qiegħda wkoll, li we go beyond GDP. 

IĊ-CHAIRPERSON: L-Onor. Katya De Giovanni. 

ONOR. KATYA DE GIOVANNI: Żewġ kummenti żgħar ħafna. Fi slide 37 qed tgħidu “develop policy for mental health of children and yound people & strategy to promote sport and nature”, però ma tissemmix l-arti u l-kultura. Hemm xi raġuni għaliha din?   Imbagħad punt ieħor huwa fi slide 38, l-issue fuq il-better life index u biex wieħed jieħu ħsieb għax l-ischool leaving age tagħna għadha at age 16 u mhux 18. U dik tista’ tkun li qed timpatta mbagħad ir-riżultat li għandek hemmhekk.

IL-PROFESSUR MARIE BRIGUGLIO: Hawnhekk kont synthetic ħafna dwar ir-rakkomandazzjonijiet li joħorġu, però huwa fiċ-ċert li l-obeżità u l-aċċess għan-natura f’Malta huma żewġ problemi li jispikkaw dejjem fit-tfal. L-aċċess għall-arti, eċċ. mhijiex waħda minn dawk l-issues li it cuts across u għalhekk ma semmejthiex.  

IĊ-CHAIRPERSON: L-Onor. Graziella Galea.

ONOR. GRAZIELLA GALEA: Mistoqsija żgħira. Kien hemm wieħed mill-parametri li huwa l-voluntary work. Minn fejn nista’ nsib dik l-informazzjoni? 

IL-PROFESSUR MARIE BRIGUGLIO: Ibgħatilna u nirrisponduk.
ONOR. GRAZIELLA GALEA: Grazzi.  

IĊ-CHAIRPERSON: Grazzi ħafna lilkom tal-preżentazzjoni u talli weġibtu l-mistoqsijiet u l-kummenti tagħna. Grazzi lill-kollegi li kienu preżenti u pparteċipaw f’din id-diskussjoni. Kienet session interessanti ħafna, u naħseb li nistgħu nibqgħu nitkellmu ma nafx kemm-il ġurnata fuq dan is-suġġett. Però jkun tajjeb li every now and then, forsi meta tħossu l-bżonn, tiġu f’dan il-Kumitat u tagħtuna l-input tagħkom. Aħna bħala Parlament miftuħin għal kulħadd, u ovvjament wieħed mis-suġġetti huwa l-ħidma li qed tagħmlu intom b’mod partikolari, fejn aħna nkunu interessati ħafna li nisimgħu dak li għandkom xi tgħidulna. 

L-E.T. MARIE LOUISE COLEIRO PRECA: L-ewwel nett irrid verament nirringrazzja lil kull wieħed u waħda minnkom li tajtuna dan il-ħin fil-Parlament. Din l-idea li every now and then we share our information nistgħu nagħmluha kważi quarterly, jekk intom daqshekk interessati, u nixtiequ li tkunu daqshekk interessati. L-aħħar ħaġa li xtaqt ngħid, xi ħaġa li ntqalet aktar qabel, hu li iva, hemm lok li naraw -  minn dak li għedtu intom Onorevoli Membri – jekk hemmx xi areas li għandna bżonn li nindagaw iktar fuqhom, u li forsi iva jkun hemm kollaborazzjoni bejn dawn it-tliet Kumitati, l-Università u l-Foundation tal-Wellbeing biex inkunu nistgħu nagħmlu riċerka flimkien. Grazzi ħafna.

IĊ-CHAIRPERSON: Ovvjament tajjeb li nibqgħu nikkollaboraw flimkien anke fejn jidħlu l-liġijiet. Jekk intom tagħtuna mqar żewġ kummenti fuq kif aħna għandna nħarsu lejn liġi ġdida mill-aspett ta’ wellbeing, dik tgħina wkoll għal meta niġu biex nitkellmu u nagħmlu r-riċerka tagħna. Hija xi ħaġa żgħira imma għalina hija importanti. Nirringrazzjakom. 
 
Fis-6.10 p.m. il‑Kumitat aġġorna għal data li kellha tiġi komunikata aktar tard.

